
Hºna e re
tjera ilegale.

"...Djali im përdor mari-
huanë, është agresiv, ka
ndryshime të vazhdueshme të
humorit, ndjen lodhje, ka rënë
në mësime dhe nuk i intereson
më gjë tjetër përveç mari-
huanës".

Shumë të rinj e shohin për-
dorimin e marihuanës si diçka
të thjeshtë pa asnjë lloj proble-
mi. Dhe për pasojë nuk shohin
asnjë arsye që të kërkojnë ndih-
më, apo trajtim të veçantë.
Megjithatë, në momentin që
dallojmë ndonjë problem,
duhet të kërkojmë menjëherë
ndihmë. Shenja të tilla tregojnë
një përdorim problematik të
marihuanës, por mund të jenë
edhe simptomat e një problemi
të maskuar nga konsumimi, si
për shembull një depresion. Në
këto raste duhet patjetër të
flasësh për problemin dhe të
mos hezitosh të kërkosh ndih-
mën e një specialisti që mund
të këshillojë si femijën ashtu
edhe prindërit e tyre.

"....Tani me të vërtetë nuk
po kuptoj gjë! Disa njerëz thonë
që marihuana nuk të bën gjë
dhe nuk është e rrezikshme e
disa të tjerë thonë se është
shumë e dëmshme për jetën".
Mbi marihuanën qarkullojnë
shumë mesazhe dhe teori që
kundërshtojnë njëra-tjetrën.

Një herë e quajnë substancë e
banalizuar, një herë substancë
djallëzore, është e vështirë të
gjesh të vërtetën. Marihuana
është një substancë që përm-
ban një dozë të dobët neurotok-
siciteti, megjithatë konsumimi i
përhershëm është me rreziqe
sidomos tek fëmijët dhe
adoleshentët, tek të cilët një
konsumim i tillë mund të
shkaktojë probleme të rëndë-
sishme psikosociale.

Një përdorim i vazh-
dueshëm bën që të ekzistojë
rreziku që trupi të reagojë neg-
ativisht ndaj kësaj substance.
Kjo sjell dhimbje koke, të vjella,
gjendje ankthi, paniku, etj.
Gjatë punës ose aktiviteteve që
duan kujdes dhe përqëndrim, si
për shembull, t'i japësh mak-
inës apo të përdorish vegla të
ndryshme pune nën efektin e
marihuanës, rrezikohet të kry-
hen aksidente. Një përdorim
kronik mund të provokojë
dëme në sistemin e frymëmar-
jes, në rastin kur marihuana
thithet si duhani, rrezik
vartësie psiqike dhe një
pakësim të kapacitetit të

kujtesës. Njerëzit kanë frikë
nga drogat e "forta" {heroina,
kokaina, amfetamina (këtu
bëjnë pjesë PCP-ja dhe LSD-
ja), ekstazia, inhalantët dhe
halucinogenët}! Kjo ndarje nuk
bazohet në kritere shumë të
sakta. Zakonisht droga "të
forta" quajmë heroinën dhe
kokainën, ndërsa droga "të
buta" marihuanën dhe
hashashin. Në fakt ndryshimi
mund të bazohet në faktin se sa
të varur fizikisht të bën droga
që merr. Në këtë rast alkooli,
disa ilaçe për vënie në gjumë si
dhe qetësuesit mund të kon-
siderohen në drogat "e forta".
Mund të dallojmë ndryshimin
edhe nga raporti i mënyrës së
konsumimit. Disa persona
marrin drogë të lehtë në
mënyrë "të fortë". Domethënë
që ata konsumojnë shumë, me
gjithë pasojat e këqija që kjo
sjell.

Një nënë i drejtohet narko-
manit: -Miku im! Jam shumë e
shqetësuar! Djali im është
shumë i acaruar, unë e di se kjo
moshë është problematike, por
më bren një krimb dyshimi. Di
gjë në pi marihuanë? E di se
çfarë dua të them? Përherë ka
një lëng për shpërlarjen e syve
në dhomën e vet, e ndonjëherë
mban syze të zeza natën! Para
ca ditësh e ëma e shokut të tij

më tha, se po qeshnin pa ndon-
jë arsye dhe po flisnin pa lidhje.
Kam frikë! Kam frikë nga dro-
gat e rënda! Më kanë thënë që
nuk ekziston një overdozë mar-
ihuane dhe se askush nuk ka
vdekur nga marihuana. -Po
është e vërtetë! Asnjëherë nuk
kemi pasur raste overdoze të
marihuanës që të ketë vënë në
rrezik jetën e ndonjë njeriu, siç
mund të jenë rastet me alkoolin
apo substanca të tjera. Por
varësisht nga gjendja psiqike të
personit (trishtim, tendencë
për vetëvrasje...) përdorimi i
marihuanës mund ta lehtësojë
dhe stimulojë kryerjen e
veprimeve me pasoja për
jetën.... 

Dëgjoni fjalët e një narko-
mani, "ki frikë nga marihuana",
për marihuanën thonë se
s'është e dëmshme, por kjo
është gënjeshtër, marihuana
është më e rrezikshme se dro-
gat e rënda. Është më lehtë t'u
thuash të rinjve se çfarë mund
t'i bëjë njeriut kokaina, thonë
se dikush ka vdekur nga
mbidoza e kokainës. Për mari-
huanën s'ka fjalë të tilla, por ajo
e shkatërron njeriun, person-
alitetin e tij, ngadalë, por e
shkatërron.

Autori është Spec. i
mjekësisë së përgjithshme

